
GERMANIYA TAJRIBASIDAN FOYDALANISH 
ORQALI O‘ZBEKISTONDA TURIZM SOHASIDAGI 

KADRLAR SALOHIYATINI RIVOJLANTIRISH 
MASALALARI

Xamidova Mo‘tabarxon Abdumalik qizi
ilmiy tadqiqotchi

Ochilov Akram Odilovich
Qarshi davlat universiteti “Iqtisodiyot” kafedrasi mudiri, 

Annotatsiya: Turizm sohasi yildan yilga tez rivojlanayotgan sohalardan biri hisoblanadi. Sohada ko‘rsatiladigan xizmatlar 
sifati va kadrlar malakasini jahon talablariga mos ravishda rivojlantirish soha mutaxasislarining va davlat oldida turgan 
muhim vazifadir. Bunda jahon tajribasidan foydalanib turizm industriyasini rivojlantirish ko‘plab davlatlar uchun yuqori 
natija bermoqda.O‘zbekiston turizmini rivojlantirishda ham ushbu tajribalardan foydalanish yildan yilga o‘z sama-
rasini bermoqda. Ushbu maqolada Germaniya davlat ta’lim tizimida dual ta’limning afzalliklari hamda ushbu tizimning  
O‘zbekistonning turizm sohasiga kadrlar tayyorlashdagi imkoniyatlari  va yutuqlari  ko‘rib chiqildi.

Kalit soʻzlar: Germaniya tajribasi, dual ta’lim tizimi, kadrlar masalasi, ta’lim dasturlari, turizm industriyasi
Abstract: The tourism sector is one of the fast-growing industries from year to year. Developing the quality of services 
provided in the industry and the qualifications of personnel in accordance with global requirements is an important task 
facing industry experts and the state. In this case, the development of the tourism industry using world experience gives 
high results for many countries; the use of these experiments in the development of tourism in Uzbekistan also bears fruit 
from year to year. This article examined the advantages of dual training in the German state education system and the 
possibilities and achievements of this system in training personnel in the tourism sector of Uzbekistan.

Key words: German experience ,dual education system,personnel issue,educational programs,tourism industry.
Аннотация: Туристический сектор из года в год - одна из быстрорастущих отраслей. Развитие качества предостав-
ляемых в отрасли услуг и квалификации персонала в соответствии с мировыми требованиями - важная задача, 
стоящая перед отраслевыми экспертами и государством. В этом случае развитие туристической отрасли с 
использованием мирового опыта дает высокие результаты для многих стран, Использование этих экспериментов 
в развитии туризма Узбекистана также из года в год приносит свои плоды. В данной статье были рассмотрены 
преимущества двойного обучения в государственной системе образования Германии и возможности и дости-
жения этой системы в подготовке кадров в туристической сфере Узбекистана.

Ключевые слова: немецкий опыт, система двойного обучения, кадровый вопрос, образовательные программы, 
индустрия туризма.

K I R I S H
Hozirgi kunda turizm sohasi dunyo mamlakatlari mehnat bozorida keng qamrovliligi va tez rivojlanayot-

ganligi bilan ajralib turadi. Turizmning barcha sohalarida boshqa sohalarda bo‘lgani kabi kadrlar tayyor-
lash  va ularning salohiyati muhim ahamiyatga ega. Turizm rivojlangan mamlakatlarda kadrlar salohiya-
tini oshirishda  sifatli ta’lim dasturlarining o‘rni yuqori sanaladi. Ushbu  davlatlarda turistlarga sifatli xizmat 
ko‘rsatishda kadrlarni  jahon talablariga mos ravishda o‘qitish masalasi  davlatning va soha vakillarining 
muhim vazifasi hisoblanadi. Shulardan Germaniya davlati turizmini rivojlanishida malakali kadrlarni tayyor-
lash mexanizimi hozirgi kunda yuqori samara bermoqda. Ushbu davlat ta’lim tizimida dual ta’limning o‘rni 
yuqoridir.  Ayniqsa, turizm sohasida kadrlar toyyorlashda bunday dasturlar sezilarli samara bermoqda. Chunki 
turizmni deyarli barcha sohalarida nazariy bilimlar bilan bir qatorda amaliy tajriba ham muhim hisoblanadi.   

M A V Z U G A  D O I R  A D A B I Y O T L A R  T A H L I L I 
Dual ta’lim tizimi – ixtisoslashgan ta’lim turi bo‘lib, talaba nazariy bilimlarni ta’lim muassasasida, amaliy 

ko‘nikmalarini esa bevosita ish joyida, ya’ni ishlab chiqarish korxonalarida olish imkoniyatini yaratib beradi. Dual 

ta’limining asosiy maqsadi ta’lim muassasasida o‘qiyotgan  talabalarning kasbiy tayyorgarlik sifatini oshirishdan 
iborat. Bu ta’lim tizimi   o‘quv va ishlab chiqarish jarayonlarini birlashtirish orqali mutaxassislarni tayyorlashda 
kuchaytirishga asoslanadi, bu esa o‘quv muassasalari bitiruvchilarining kasbiy mahoratini oshiradi. Biz bila-
mizki, Germaniya o‘zining ta’lim tizimiga dual ta’limni bir necha yillar oldin joriy qilgan. Germaniyada dual ta’lim 
rivojlanishining asosiy omili qonunchilikda dual ta’lim ishtirokchilarining (korxona, o‘quvchi, ta’lim muassasasi) 
vazifalari va majburiyatlari aniq belgilab qo‘yilgan. Dual ta’lim tizimi  rivojlangan davlatlarda bir necha yillar 
davomida o‘zining samarasini berib kelmoqda. Hozirgi kunda ko‘plab davlatlar ushbu tajribani qo‘llash bo‘yicha  
tadqiqotlar olib borishmoqda.  Shulardan Ukraina  davlatida bir nechta tadqiqotchilar tomonidan dual ta’lim 
va an’anaviy ta’limning afzalliklari o‘rganildi. Bundan shuni bilish mumkinki, dual ta’lim afzalliklari an’anaviy 
ta’lim tizimidan ko‘ra yuqoriligi bilan ajralib turadi. Xulosa qilib aytadigan bo‘lsak, barcha sohani rivojlanti rishda 
ta’limning o‘rni yuqoridir. Shunday ekan turizmni rivojlantirishda ham ushbu ta’lim tizimini qo‘llash sohada yuqori 
natija beradi.

1-jadval. Ukrainalik tadqiqotchilar tomonidan o‘rganilgan dual ta’lim va an’anaviy ta’limning afzalliklari ro‘yxati.
Dual ta’lim tizimi An’anaviy ta’lim tizimi

- O‘qishni tugatgandan keyin ishga joylashish imkoniyati                                               

- bozor ehtiyojlariga muvofiq amaliy ko‘nikmalarni rivojlantirish 
imkoniyati

- yuqori darajadagi malakali o‘qituvchilar o‘qitish imkoniyati

-maqsadli ravishda o‘z kasbiy sohasida ishlashga qaratilgan 
mutaxassislarni tayyorlashga hissa qo‘shadi

-tegishli mutaxassislik bo‘yicha o‘qituvchilarni tayyorlash uchun 
talab va taklif o‘rtasidagi muvozanatni ta’minlashga hissa 
qo‘shadi;

-amaliy faoliyatni ta’minlash uchun yangi 
imkoniyatlar olish;

- ta’lim muassasalarining raqobatbardoshligini oshirish;
- ta’limda so‘nggi yondashuvlarni taqdim etish imkoniyati;

-muassasaning amaliy ehtiyojlariga muvofiq nazariy 
ma’lumotlarni o‘rganishni ta’minlash imkoniyati.

-olingan ko‘nikmalarni o‘z vaqtida mustahkamlashga 
yordam beradigan nazariy bilimlar 

-turli ixtisoslashtirilgan sohalarni o‘zlashtirish 
imkoniyati

-yangi o‘quv mexanizmlarini taqdim etish imkoniyati 

-boshqa o‘quv tizimlari bilan birlashish imkoniyati 1

Ayniqsa, bunday ta’lim tizimining turizm sohasida kadrlar tayyorlashdagi o‘rni yuqorihisoblanadi.  
Germaniya turizm sohasida dual ta’lim imkoniyatlarini ko‘rib chiqadigan bo‘lsak, uning bir nechta afzalliklarini 
keltirib o‘tamiz:

-Turizm bo‘yicha dual ta’lim kursi nima haqida?
Turizm bo‘yicha dual ta’lim kursining asosiy yo‘nalishi sayohatni tashkil qilishdir. Odamlarning ko‘nikmalari 

talab qilinadi, chunki siz mijozlarning ehtiyojlarini qanday aniqlashni va ularni turizm xizmatlariga aylantirishni 
o‘rganasiz. Tizimning o‘ziga xos xususiyati fanlar va mutaxassislik bilimlarining aralashmasidir. Bu siz nafaqat 
turizmning o‘zi, balki biznes bilimlarini ham olishingizni anglatadi.  Keyinchalik turizm sanoati uchun yangi tak-
liflarni ishlab chiqishingiz uchun siz o‘qish davomida chet tillari, geografiya, siyosat va gastronomiya bilan ham 
shug‘ullanasiz.

-Turizm bo‘yicha dual ta’lim kursini tugatgandan keyin nima qilish mumkin?
Turizm sohasida ishga joylashish imkoniyatlari juda keng, shuning uchun siz o‘zingiz uchun to‘g‘ri ish 

topish uchun yaxshi imkoniyatga egasiz. Mumkin bo‘lgan faoliyat sohalariga marketing, mehmonxona 
sanoati yoki mehmonxona boshqaruvi, shuningdek, sport, sog‘lomlashtirish va sog‘lomlashtirish turizmi va tad-
birlarni boshqarish kiradi. Siz sayyohlik agentliklarida, mehmonxonalardan yoki shunga o‘xshash kompani-
yalardan ish topishingiz mumkin. Xalqaro miqyosda ishlash imkoniyati ham mavjud.

-Turizm bo‘yicha dual ta’lim kursi bilan qanday darajaga ega bo‘linadi?
Turizm bo‘yicha dual ta’lim kursi sizga birinchi professional malakangizni olishga yordam beradi. Integrat-

siyalashgan o‘quv kursi bilan siz tegishli malakaga ega bo‘lasiz, masalan, turizm xodimi.

1          Kondratska H., Grigorieva N., Kugai K., Vyshnevska M. & Sapozhnykov S. (2023). “European experience of dual education for future 
teachers in Ukraine”. Amazonia Investiga, 12(71), 271-283. https://doi.org/10.34069/AI/2023.71.11.24

-Nima uchun turizm bo‘yicha dual ta’lim kursini tanlash muhim?
Turizm sanoatida ish o‘rinlarining keng doirasi va shuning uchun turli sohalarda ko‘plab potensial 

lavozimlar mavjud. Shuning uchun ish juda xilma-xildir. Biroq turizm sohasi xodimlar orasida mashhurligi tufayli 
raqobat ham ancha yuqoridir. Shunday qilib, ikki tomonlama o‘qish kursi faqat o‘quv malakasini namoyish 
eta oladigan abituriyentlarga nisbatan afzalliklarni beradi. Turizm bo‘yicha ikki darajali kurs ham ixtisoslashish 
uchun yaxshi imkoniyatlar va ta’limni davom ettirish imkoniyatini beradi. Xalqaro yo‘naltirilgan universitetlar yoki 
kasb-hunar akademiyalari ham chet elda semestrni yakunlash imkoniyatini taqdim etadi.Turizm sohasida dual ta`limning afzalliklari

Sizni Xalqaro mehmonxona va turizm sohasida yangi mintaqaviy hamda
global tendentsiyalar kutmoqda, bu provayderlar, xizmat ko'rsatuvchi
provayderlar va tashkilotchilarga doimiy imkoniyatlar va qiyinchiliklarni
taqdim etadi.

Siz mehmonxona va turizm menejmentini o'rganish orqali sanoatdagi
tez o'zgarishlarga qanday to'g'ri munosabatda bo'lishni o'rganasiz. 

Asosiy biznes nou-xau, shuningdek, etakchilik va ijtimoiy ko'nikmalarga
qo'shimcha ravishda, professor va o'qituvchilarimiz sizga turoperatorlar, 
sayyohlik agentliklari va IT va elektron turizmda ishlash haqida umumiy
madaniyatlararo bilimlarni taqdim etadilar.

Siz turizmdagi joriy tendentsiyalar, raqamli biznes modellari, marketing va
barqarorlik kabi qiziqarli mavzular bilan shug'ullanasiz .Mehmonxona
boshqaruvi, tadbirlarni boshqarish, sayohat provayderi va sayohatlarni sotishni
boshqarish kabi sohalarda sizning martaba istiqbolingiz juda istiqbolli.

1-rasm. Turizm sohasida dual ta’limning afzalliklari.

T A D Q I Q O T  M E T O D O L O G I YA S I
Mazkur maqola ilmiy-nazariy izlanishlar, tadqiqotchi olimlar ishlari va qiyosiy tahlillardan foydalangan holda 

tayyorlandi.

T A H L I L  V A  N A T I J A L A R
Yuqorida keltirilgan ma’lumotlardan ko‘rinib turibdiki, turizm sohasida kadrlar tayyorlashda dual ta’lim 

tizimining o‘rni juda yuqoridir. O‘zbekiston turizmini rivojlantirish, undagi kadrlar malakasini oshirishda ham  
hozirgi kunda Germaniya tajribasini qo‘llash masalasi o‘rganilmoqda. Joriy yilning iyun oyida davlatimiz rah-
bari Shavkat Mirziyoyev boshchiligida o‘tkazilgan videoselektor yig‘ilishida professional ta’lim tizimini tubdan 
takomillashtirish va Germaniya tajribasi asosida dual ta’limni amaliyotga samarali joriy etish bo‘yicha bir qator 
vazifalar belgilab berilgan edi. Jumladan,  O‘zbekiston Respublikasi Prezidentining 2024-yil 23-iyuldagi “Turizm 
sohasida kadrlar tayyorlash tizimini takomillashtirish chora-tadbirlari to‘g‘risida”gi PQ-269-sonli qaroriga muvofiq 
Mamlakatimizda turizm sohasida xalqaro standartlarga mos uzluksiz ta’lim tizimini yanada takomillashtirish, 
mehnat bozorining zamonaviy talablariga muvofiq yuqori malakali raqobatbardosh kadrlarni tayyorlash tizimini 
yo‘lga qo‘yish, fan, ta’lim va ishlab chiqarish integratsiyalarini ta’minlash, shuningdek, xizmatlar sifatini jahon 
talablariga to‘liq mos keladigan darajaga olib chiqish maqsadida  ba’zi tartiblar o‘rnatildi.

Unga ko‘ra,  2024–2025-o‘quv yilidan boshlab davlat oliy ta’lim muassasalarida turizm va mehmonxona 
xo‘jaligi sohalarida kadrlar tayyorlash tizimi uch yillik oliy ta’lim dasturlari asosida yo‘lga qo‘yiladi. Bunda o‘quv 
jarayoni “blok-modul” tizimiga asoslangan dual ta’lim shaklida tashkil etiladi. Jarayonning nazariy va amaliy 
mashg‘ulotlar ulushi quyidagicha bo‘lishi kerak:

1-bosqichda – 80% nazariy va 20% amaliy;
2-bosqichda – 50% nazariy va 50% amaliy;
3-bosqichda – 30% nazariy va 70% amaliy.
1-avgustdan turizm sohasida kadrlar tayyorlovchi OTMlarda yuridik shaxs maqomiga ega bo‘lmagan 

amaliyot bazalarini (turoperator, turagent, gid-tarjimon, mehmonxona va turizm transporti xizmatlarini ko‘rsatish 
obyektlari) belgilangan tartibda tashkil etishga ruxsat berilishi belgilandi. Shuningdek, turizm sohasida kadrlar 

tayyorlovchi OTMlarning amaliyot bazalarida ko‘rsatilgan xizmatlar uchun foyda solig‘i mazkur soliq bo‘yicha 
belgilangan soliq stavkalariga nisbatan 50%ga kamaytirilgan stavkada to‘lanishi hamda mehmonxonalar 
va restoranlar uchun yuqori malakali xizmat ko‘rsatuvchi xodimlarni tayyorlash yo‘lga qo‘yilishi hamda turizm 
va mehmonxona xo‘jaligi sohalariga oid oliy ta’lim yo‘nalishlarining dual ta’lim shakli bo‘yicha ta’limning xalqaro 
standart tasniflagichi darajalari bilan uyg‘unlashgan yangi malaka talablari hamda ta’lim dasturlarini ishlab 
chiqish haqida qaror qabul qilindi.2

            
X U L O S A  V A  T A K L I F L A R

Xulosa va taklif o‘rnida shuni ayta olamizki, turizm sohasi O‘zbekistonda iqtisodiy rivojlanish va madaniyat 
almashinuvi uchun ulkan salohiyatga ega bo‘lgan soha hisoblanadi. Biroq hozirgi tez rivojlanayotgan bozor 
iqtisodiyoti davrida  butun dunyoda, shuningdek, O‘zbekistonda ham sohani zamon talablariga mos holda 
rivojlantirish, kadrlar va xizmatlar salohiyatini oshirish  muhim masala hisoblanadi. Ayniqsa, kadrlar tayyorlash 
va bu tizimni takomillashtirish bo‘yicha bir qancha strategiyalarni ishlab chiqish, sohani rivojlantirishda turizm 
rivojlangan davlatlar tajribasidan foydalanish va kadrlar bilan bog‘liq muammolarni hal qilish va bu orqali turizm 
sohasini rivojlantirish zarur. Shuningdek, kadrlar malakasini oshirishda yuqorida keltirilgan Germaniya ta’lim 
tizimidagi dual ta’lim dasturlaridan foydalanish lozim.  O‘zbekiston turizm bozoriga kadrlar yetishtirishda ushbu 
dastur yutuqlaridan samarali foydalanish  tez orada o‘zining samarasi beradi.

